ሪቻርድ ሱንድስትሮም
ትርጎማ ኣቶ ገብሩ ክፍለ 2006 
ኡፕሳላ - ሽወደን

                   ዛንታ ደግያት ሃይሉ


ደግያት ሃይሉ ወዲ ኣቶ ተወልደመድሕን ካብ ዓለት ሕዝባይ እዩ: ናብ ሃጸይ ቴዎድሮስ ጎንደር ከይዱ ድግዝምነት ተሸይሙ መጸ: እሞ ንብምልኡ ግዝኣት ደግያት ውቤ ዝነበረ ገዝአ:: ነቲ ደግያት ውቤ ካብቲ ህዝቢ ዘውጽኦ ዝነበረ ግብሪ ብጥረ ገንዘብ ገበሮ:: ብዘይካ ናይ በጁክ ናይቶም ካልኦት ዓለታት ክንደይ ምንባሩ ኣይፍለጥን:: በጁክ ግና ሰለስተ ምእትን ሐምሳን ይኸፍሉ ነበሩ:: ብዘመኑ ከአ ይዝመቱ ኣይነበሩን::


እንተኾነ ግን ደሐር ደግያት ሃይሉን ደግያት መርዕድ: ወዲ ኣቶ ሰለሙንን ኣብ ዓዲ ገብሩ ኩናት ገጢሞም ኣብቲ ኩናት ደግያት ሃይሉ ተሳዒሩ እሞ ደግያት መርዕድ ተሾመ:: ደሐር በጁክ ንደግያት መርዕድ ግብሪ ምኽፋል ምስ ኣበዩ ዘሚቱዎም ክምለስ እንከሎ: ሐደ ወዲ ኣገው ዝተባህለ: ንደግያት መርዕድ ሐዞ ንኹሉ ንብረቱ ኣግዲፉ ኣብ ሐደ እምባ ኣሲርዎ ኣብኡ ሞተ:: ደግያት ሃይሉ ኣብ ሹመቱ ተመልሰ እሞ ንበጁክ መጺእኩም ንብረትኩም ኣለልዩ በሎም: በጁክ መጺኦም ነቲ ዝረኸብዎ ንብረቶም ሒዞም ተመልሱ::


ድሕር'ዚ ንጉስ ተድሮስ ኣብ ጎንደር እንከሎ ደግያት ሃይሉ ከአ ኣብ ሐማሴን እንከሎ: ፈረንጂ ካብ ስግር ባሕሪ መጺኦም: መጺኦም ምስ ሃጸይ ተድሮስ ኩናት ገጠሙሞ ሰዓርዎ እዚኣቶም ካብ ዝቀትሉኒስ ኢሉ ብኢደ ወነኒኡ ሞይቱ::


ሃጸይ ተዎድሮስ ምስ ሞተ: ዮሃንስ ወዲ ኣቶ ምርጫ ዝተባህለ ሸፊቱ ዝነበረ ኣብቶም ፈረንጂ ተጸግዔ'ሞ ንሶም ክልተ መድፍዕን ብዙሕ ብረትን ሃብዎ: ነዚ ምስ ረኸበ ባዕሉ ብኢደ ወነኑ ደግያት ካህሳ ተባህለ:: 

ደሓር ሃጸይ ተክለጊዮርጊስ ካብ ኣገው: እዚ ወዲ ኣቶ ምርጫ ኣነ ከይሸምኩዎ ከመይ ኢሉ ደግያት ተባህለ ኢሉ ካብ ኣገው ሰራዊቱ ሒዙ ክገጥም ካብ ... መጺኦም ኣብኡ ኩናት ገጠሙ እሞ ብመድፍዑን ብረቱን ንሃጸይ ተክለጊዮርጊስ ሰዓሮ እሞ ንኹሉ ንብረቱ ገፊፉ ኣብ ሐደ እምባ ኣሲሩዎ ኣብኡ ሞተ: እሞ ኣብዛ ዕለት'ዚኣ ናይ ሃጸይ ተክለጊዮርጊስ ሉል ዘውዲ ምስ ወሰደ ሃጸይ ዮሃንስ ተባህለ::


ደሐር እዚ ምስ ኮነ እቲ ኣብ ግዜ ሃጸይ ተድሮስ ኣብ ሐማሴን ተሸይሙ ዝነበረ ደጊያት ሃይሉ ኣብ ሃጸይ ዮሃንስ ኣይት ሃጸይ ዮሃንስ ኣሰሮ: ኣብ ክንዳኡ ከአ ኣብ ሐማሴን ደግያት ገብሩ ዝተባህለ ሽሙ ንሱ ሰለስተ ዓመት ኣቢሉ ገዝአ::


ቀደም መስተንገር ባሻ ከም ቆንስል ኮይኑ መጺኡ ኣብ ከረን ተቀመጠ: ደሐር ንዓዱ ተመሊሱ ተሸይሙ ሰራዊቱ ሒዙ ኣብ ከረን ተመሊሱ መታሕት ገዝአ:: ደጊያት ገብሩ ነዚ ምስ ረኣየ ናብ ሃጸይ ዮሃንስ ከደ::


ድሕር'ዚ ኩናት መስተንገር ባሻ: ዓርኪ ባእ እተባህለ ምስ ሃጸይ ዮሃንስ ክፋለም ካብ ከረን ሰራዊቱ መሪሑ መንጎ ትግራይን ማይ ጻዕዳ ክሳድ ዒቃ እተባህለ ቦታ ኩናት ገጠሙ እሞ ሃጸይ ዮሃንስ ደምሰሶ::


ድሕር'ዚ ወዲ ኣሽማዒል ባሻ ሕነ እርርኪ በእ ክፍደ ቢሉ ካብ ምስሪ ነቂሉ ብጉራዕ ኣቢሉ መጸ'ሞ ኣብኡ ብሓጹርን ኣእማን ሰለስተ ዕርዲ ነዲቑ: ሃጸይ ዮሃንስ ካብ ትግራይ ነቂሉ ኣብ ጉራዕ ናይ ሰለስተ መዓልቲ ብርቱእ ኩናት ተፈላለዩ: ሃጸይ ዮሃንስ ተመሊሱ ሐልሐል ኣብ እተባሕለ ጎልጎል ሰፈረ::


ወዲ ኢስማዒል ባሻ ዘሎኒ መዳፍዕን ብረትን ገንዘብ ክገድፈልካ ንዓደይ ክምለስ ግደፈኒ: ከይትጠልመኒ ከአ በዚ ኪዳን እተወለይ በሉ ሰለስተ መኮንናቱ ለኣኸሉ: ሃጸይ ዮሃንስ ሕራይ ቢሉ ከይጠልሞ'ውን ኪዳን ተኣታትዮም: እሞ ሃጸይ ዮሃንስ ነቲ መሳርያታትን ገንዘብን ዝርከቡ ገባርን ሰለስተ ካብ ዓቀይቱን ሊኢኹ መሳርያታቱ ተረኪቡ ንዓዱ ክኸይድ ገደፎ::


እዚ ኩሉ እንከሎ ኣብ ዝነበረ ግዜ: ኣሉላ ናይ ሻለቃ መዓርግ ስለ ዝነበሮ ሻለቃ ኣሉላ ይበሃል ነበረ:: እቲ ወራራትን ኩናትን ምስ ኣብቅዐ ግን ሃጸይ ዮሃንስ ንሻለቃ ኣሉላ ናይ ራእሲ መዓርግ (ሽመት) ሃቦ እሞ ኣብ ሐማሴን ናይ ደግያት ሃይሉ ግዝ ኣት ኣብ ዝነበረ ሸይሙዎ::


ድሕር'ዚ ራእሲ ኣሉላ በጁክ ግብሪ ምክፋል ስለዝ ኣበዩ ብሰለባ ወሪዱ ብሙሻ ኣቢሉ ዓንደር ወሪዱ ዘመቶም: ካብኡ ኣብ ሐልሓል ሰፈረ: ካብ ሐልሐል ምስ ተመልሰ በጁክ ግብሪ ሃቡዎ እሞ ነቲ ገፊፉ ኣሲሩዎ ዝነበረ ህዝቦም መለሰሎም:: ራእሲ ኣሉላ ንከበሳ ምስ ከደ: ቱርኪ ንበጁክ ንምንታይ ኢኹም ግብሪ ንራእሲ ኣሉላ ዝኸፈልኩም ኢሎም ነቲ ዓዲ ኣንደድዎ: ኣብቲ ግዜ'ቲ ክሳብ ሎሚ እቲ ቦታ "ኣንደዳ" ይበሃል ኣሎ::


በጁክ ገና ካል ኣይ ግዜ ንራእሲ ኣሉላ ገዲፎም ግብሪ ንቱርኪ ሃቡ: ራእሲ ኣሉላ ከአ ብሃንደበት ክረምቲ ካብ ዓዲ ተኽላይ ነቒሉ ንመዓልዲ ወረደ: ካብኡ ብምድሪ ሻሕቀን ኣቢሉ ኣብ መረት ዓዲ ኣብርሀ መጸ ኣብኡ ቀደም ከዲዑዎ ዝነበረ ሹመኛ ዓዲ ኣሓ ሹም እድሪስ ኣብኡ ረኺቡ ቀተሎ: ካብኡ ብዓንደር ኣቢሉ ብሃንደበት በጁክ ቀትሪ ክሓርሱ እንከለዉ ሃጀሞም: መጀመርያ እቲ ወራር ምስ ሃጀሞም ሕመድ ወዲ ሕድርን ተኽለጽዮን ወዲ ናታባይን ክልተ ፈረስን ሐደ ሰብ ኣይን ቀተሉሉ: ማለት ሕመድ ነቲ ፈረስ ቀተለ ተኽለጽዮን ከአ ነቲ ኣብቲ ፈረስ ተወጢሑ ዝነበረ ሰብ አይ ብጭማራ ቀተለ:: ሽዑ ሕመድ ኣብ ጸጋማይ ኢዱ ተወግአ:: ድሕር'ዚ ራእሲ ኣሉላ እቲ ህዝብን ጥሪትን ዘሚቱ ከደ::

ድሕር'ቲ ወራር እድሪስ ወዲ ባይራይ ንገዘ በረኸት ስብሕቲ ላም ሒዙ ቀርበ: ራእሲ ነታ ተቀበሎ እሞ ሐቂ እንተሎካ ቅድም ነቲ ግብሪ ሒዝካ ምጻእ በሎ:: እሞ ናብ ዓዲ ተመሊሱ: ካብኡ ነቲ ግብሪ ሒዙ መጸ: ራእሲ ተቀቢሉዎ: እሞ ነቲ ኹሉ ብወራር ፈፊፍዎ ዝነበረ ኩሉ መሊሱ ሃቦ:: ንብረቱ ሒዙ ንዓዱ ተመልሰ:: 

ደሐር ቱርኪ ለይቲ ካብ ከረን ተላዒሎም ብከበሳ ኣቢሎም ንምጽዋዕ ወረዱ:: ብላታ ገብሩ'ውን ከረን ኣተወ:: ራእሲ ኣሉላ ብመጋርሕ ሓሊፉ ኣብ ኮፊት ምስ ደርቡሽ ኩናት ገጠመ: ብላታ ገብሩ ኣብቲ ኩናት ሞተ: ደርቡሽ ተሳዕሩ: ራእሲ ኣሉላ ማእለያ ዘይብሎም ጅሆ ሒዙ ተመሊሱ ኣብ ጎልጎል መጋርሕ ቅተልዎም ቢሉ ኣብ ኡ ተቀትሉ::


ወዲር ወድ ሸቀላይ እተባህለ ሰብ: ኣልገደን ሃዉ ቀተሉሉ: እሞ ግልያኡ ኣከተሎ ናብ ራእሲ ኣሉላ ኩና... ገሩ: ሽዑ ራእሲ ነቶም ቀተልቲ ሃው ወዲ ሸቀላይ ክልተ ናይ ኣልገደን ሹማምቲ ምስቶም ካልኦት እተገፉ ጅሆ ሒዙዎም ምስ ዝመጹ ምስ ኩላቶም ኣብ ከረን እቲ ባርያ ወዲ ሸቀላይ ቀተሎም: እቲ ሐደ ወድ ዓወድ ዝተባህለ ሹመኛ ኣልገዴን ኣብ ከረን ተሰቅለ (ተሐንቀ)  መፈለጥትኡ ከአ  እቲ ሓላዊኡ ዘብዓኛ ነታ ዝናሩ ከንቲባ መሐመድ ዓደላ: ፈረስ ናይ ወድ ዓወድ ኣመና ቆማት ብምንባሩ ብክልተ ርኻብ ይውጣሕ ነበረ: ሕብሩ ጸሊም ኣሽዓል: ጻዕዳ ሽኮናኡ ነሩ:: እቲ ካልኣይ ሹመኛ ኣብ ኣስመራ ተሰቅለ (ተሐንቀ)::


ደሐር ራእሲ ኣሉላ ኣብ ከረን ንሃው ብላታ ገብሩ ልጅ ሃይለመርያም ሸይሙ ገደፎ: ልጅ ሃይለማርያም ኣብኡ እንከሎ: ዓድ ተኽለስን ደርቡሽ ኮይኖም መጀመርያ ኣብ ዋሊኮ እተባህለ ቦታ ንዝርከቡ ዓድ ከልብ ብኡ ኣቢሎም ከአ ንዓድ ፈዛዕ ዘመቱ: ኣብኡ መሐመድ ወዲ ጅምዕ ኣብ ኩርባ ደይቡ ብጠበንጃ ነቲ ሓላፊ ዓዲ ኡኩድ ቀተለ:: ካብኡ ሐሊፎም ከአ ንዓዲ ዘሮን ዘመቱ: ካብ ኡ'ውን ተድሮስ ወዲ ዳፍላ ኣብ ርእሲ ኩርባ ኮይኑ ተኩሱ ድራር ወዲ በኺት እተባህለ ሓላፊ ዓድ ተክለስ ቀተለ:: ድሕር'ዚ እቶም ወራር ተዳሂሎም እግሪ እግሮም ስዒቦም ካብ መረቶም ኣሕለፉዎም::

ድሕር'ዚ ልጅ ሃይለመርያም በቅለት ኣብ ዝበሃል ቦታ ንዓድ ተክለስ ዘመተ ኣብኡ ዝረኸቦ ወሲዱ ንብረቱ ሒዙ ተመልሰ::


ማርያ ጸላም'ውን ንሃጸይ ዮሃንስ ከዲዖም ኣብ ደርቡሽ ተጸንቢሮም ነበሩ: ሹመኛኦም  ዓብደል ቃድር ግን ኣብ ትሕቲ ሃጸይ ዮሃንስ ተሪፉ ነበረ: ደሐር ልጅ ሃይለማርያም ኩሎም ገባሩ ኣኪቡ ንማርያ ኣብ ዞራ ኣብ መንጎ ክልተ ጭዋን እንከለዉ ሰቦምን ጥሪቶም ዘሚቱ ብናይ ቆጽሊ ጭራግ እናኮብከበ ሒዙዎም ኣተወ::


እድሪስ ወዲ ባይራይ ምስ ልጅ ሃይለማርያም ነበረ: ንሱ ዝመርሖ ጭፍራ ነበሮ'ሞ ሰለስተ ምእትን ተስዓን ላምን ሰለስተ ምእትን ሓምሳን ኣጣልን ሓሙሽተ ኣድግን ሐደ ገመልን ዘሚቱ ተመልሰ:: ደሐር ናይ ንሱር ወዲ ... እተባህለ ኣብሓራይ: ኣነ'ውን መሻርኽትኻ እየ በሎ: እድሪስ ከአ ብጻየይ ወይ መሻርኽተይ ከም ዘይኮንካ ክልተ በግዕ እወሓስ ኢሉ ብጭብጢ ረቲዑዎ ተዓወተ: ድሕሪ'ዚ ውን ካልኣይ ኣምሓራይ ሽርካኻየ በሎ'ሞ ንዕኡ እውን ብበግዕ ተጫቢጡ ረትዖ:: ድሕር'ዚ ልጅ ሃይለማርያም ካብተን ከብትን ኣጣልን ዕሽር ወሰደሉ:: ደሐር ከአ ሲሶ ወሰደሉ:: ሽዑ ነተን ዝተረፋ ምስቶም ብጾቱ ተማቀለን::


ልጅ ሃይለማርያም ገና ካል ኣይ ግዜ ንዓድ ተክለስ ጥሪቶም ሰቦምን ዘሚቱ እናኮብኮበ ሒዙዎም ኣተወ:: ገና'ውን ኣብ ካል ኣይ መዓልቱ ኣብ ረባዕ ሰፊሮም ንዝነበሩ ዓድ እኩድ ዘመተ ግን ዝበዝሓ ከብቶም ሃዲመን ጸንሕኦ: ኣጣል ግን ብብዝሒ ጸኒሐናኦ እሞ ኣብ መንገዲ ክሳብ ዝምለስ ስንቂ ገበረን::

ድሕር'ዚ ራእሲ ኣሉላ ንልጅ ሃይለማርያም ኣኸቲሉ ንዓድ ሸኽ ብምሉ ኣተን ጥሪቶም ኣጣልን ኣግማል ዘሚቱ ኮብኪቡ መጋርሕ ኣውጸ አን::


ቀደም ቅድሚዚ ራእሲ ኣሉላ ብለብካ ኣቢሉ ኣቢሉ ወሪዱ ንሰምሃር ቀያሕቲ ኣባግዕን ኣጣሎምን ዘሚቱ: ነዘን ኩለን ጥሪት ኣብ ገባሩ ሸይጡወን: ቀጺሉ ከአ ናይ ማርያ ጸላም ጥሪት እናኮብኮበ ንሮራ ሒዙወን ወጸ:: ልጅ ሃይለማርያም ንከበሳ ደይቡ ካብኡ ሞተ: ኣብ ክንድኡ ከአ ኣብ ከረን ንደግያት ሃይለስላሴ ሸመ::


ባላምባራስ ካፍል ቀደም ናይ ራእሲ ወልደ ሚካኤል ሰዓቢ ነበረ: ደሐር ንራእሲ ወልደንኬል ራእሲ ኣሉላ ምስ ኣሰሮ: በላምበራስ ካፍል ሸፊቱ ናብ እምባ ስላሴ ደየበ: ናብ እምባ ስላሴ እተድይብ መንገዲ ሐንትን ጸባብን ተራርን እያ:: ደሐር ራእሲ ኣሉላ: ማይን መግብ ምስ ሰኣነ ባዕሉ ክወርድ እዩ ኢሉ ነታ መንገዲ ዝሕሉ በዓል ቀሚሽ ኣብቲ ቦታ ሰዲዱ: ባላምባራስ ካፍል ግን መስርሒ ቤተ ክርስትያን ተባሂሉ ኣብኡ ተኣኪቡ ብዝጸንሐ ... ድማ ኣግማድ ፍሒሱ ብኣእጫው ከም መሳልል ገሩ ሰሪሑ: ካብ ርእሲ እምባ ስላሴ ክሳብቲ ጎልጎል ኣውረዶ እሞ ብዘይካ ክልተ ሰብ ንኩሉ እቲ ካልእ ሰቡ በዚ ጥበብ'ዚ ገይሩ ኣውሪዱ ኣብ ጣልያን ኣትዩ ደግያት ክፍለ ኢየሱስ ተባህለ::


ድሕር'ዚ በረበራስ ካፍል: ማለት ደግያት ክፍለ ኢየሱስ ብጻይ ጣልያን ኮይኑ ብላብካ ኣቢሉ ንከረን ገጹ ኣምራሐ:: ንደግያት ሃይለስላሴ ኣብ ከረን ጣልያን ይመጹኻ ኣለዉ ምስ ተባህለ ካብኡ ከበሳ ወጺኡ ደግያት ክፍለ ኢየሱስ ከአ ኣብቲ እርዲ ከረን ኣተወ::


ደሐር ጣልያን ንደግያት ክፍለ ኢየሱስ ጠሊሞምዎ ኣሲሮም ንዓሰብ ወሲዶምዎ ኣብኡ ሞተ:: ሽዑ ወዱ ሸፊቱ ባርካ ወረደ:: ጣልያን ክሕዝዎ ኢሎም ዓሳኽር ሰደዱሉ ምስቶም ኣሳኽር ኩናት ገጢሙ ኣሰኒጎምዎ ኣሲሮም ዓሰብ ሰድድዎ::

                       * * * * *

